
ATT DWAR L-EDUKAZZJONI 

(KAP. 327) 

 

Ir-Regolamenti tal-2011 biex jemendaw ir-Regolamenti  

tal-Valutazzjoni tal-Università 

 

BIS-SAĦĦA tas-setgħat mogħtija lilu bl-artikoli 74 (5) u 75 (6) tal-

Att dwar l-Edukazzjoni (Kap. 327), il-Kanċillier tal-Università ta’ Malta 

ppromulga dawn ir-regolamenti magħmula mis-Senat tal-Università ta’ 

Malta bis-saħħa tas-setgħat mogħtija lilu bl-artikoli 75 u 79 ta' dak l-Att: 

 

It-Titolu  

 

1.  Dawn ir-regolamenti jistgħu jissejħu r-Regolamenti tal-2011 biex jemendaw 

ir-Regolamenti tal-Valutazzjoni tal-Università u għandhom jinqraw u jinftiehmu bħala 

ħaġa waħda mar-Regolamenti tal-Valutazzjoni tal-Università, 2009, ippubblikati bħala 

Avviż Legali 274 tal-2009, li minn hawn ‘il quddiem jissejħu “ir-regolamenti 

prinċipali”. 

 

L-Applikabilità  

 

2.  Dawn ir-regolamenti għandhom japplikaw minn Ottubru 2010 ’il quddiem. 

 

L-Emenda għar-regolament 13 tar-regolamenti prinċipali 

 

3.  Is-sottoparagrafu (ċ) li ġej għandu jiżdied wara s-sottoparagrafu (b) tal-

paragrafu (1) tar-regolament 13 tar-regolamenti prinċipali: 

 

“(ċ)  għar-reviżjoni tal-marki tal-istudenti li ma jiksbux marka globali li 

għaddew minn Taqsima Studju qabel ir-riżultat finali jkun maqbul u ppubblikat.” 

 

L-Emenda għar-regolament 41 tar-regolamenti prinċipali 

 

4. Minflok ir-regolament 41 tar-regolamenti prinċipali għandu jidħol dan li ġej: 

 

“41. (1) Każijiet ta’ allegat plaġjariżmu f’xogħol ippreżentat għal Taqsimiet 

Studju li għalihom hemm assenjati anqas minn 8 kredti għandhom ikunu investigati 

A.L. 149 tal-2011

minn Bord tad-Dixxiplina tal-Valutazzjoni tal-Fakultà, magħmul mid-Dekan tal-Fakultà 

jew id-delegat tiegħu, il-Kap tad-Dipartiment jew id-delegat tiegħu u l-lettur 

responsabbli għat-Taqsima. 

 

  (2) Meta jkun stabbilit li seħħ plaġjariżmu, il-Bord tad-Dixxiplina tal-

Valutazzjoni tal-Fakultà għandu, f’każ ta’ plaġjariżmu meqjus li jkun minuri, u jkun l-

ewwel reat tal-istudent: 

 

(a) jagħti twiddiba orali jew bil-miktub; u/jew 

 

(b) inaqqas il-marka tal-Valutazzjoni jew tal-komponent tal-Valutazzjoni 

rilevanti jekk applikabbli sa’, u nkluż il-marka ta’ 0 bil- jew mingħajr il-possibilità ta’ 

valutazzjoni mill-ġdid. 

 

(3) F’każ ta’ plaġjariżmu meqjus li jkun maġġuri, jew jekk minuri, li jkun 

it-tieni reat jew reat sussegwenti tal-istudent, il-Bord tad-Dixxiplina tal-Valutazzjoni 

tal-Fakultà għandu jirreferi l-każ lill-Bord tad-Dixxiplina tal-Valutazzjoni tal-

Università. 

 

(4) Jekk il-plaġjariżmu jiġi skopert wara li r-riżultat tat-Taqsima Studju 

jkun ġie ppubblikat jew wara li r-rikonoxximent ikun ġie mogħti, il-Bord tad-Dixxiplina 

tal-Valutazzjoni tal-Università jista’ jordna li r-riżultat tat-Taqsima Studju jiġi annullat 

u/jew li r-rikonoxximent jiġi rtirat. 

 

(5) Il-Bord tad-Dixxiplina tal-Valutazzjoni tal-Università jista’ jagħti 

direzzjoni u aktar linji gwida dwar il-proċeduri li għandhom jintużaw f’każijiet bħal 

dawn lill-Bordijiet tad-Dixxiplina tal-Valutazzjoni tal-Fakultajiet.” 

 

L-Emenda għar-regolament 51 tar-regolamenti prinċipali 

 

5. Minflok ir-regolament 51 tar-regolamenti prinċipali għandu jidħol dan li ġej: 

 

“51.  Jekk l-eżaminatur li qiegħed jagħmel ir-reviżjoni huwa tal-fehma li hemm 

raġunijiet oġġettivi biex jinbidel riżultat ’il fuq jew ’l isfel, l-eżaminatur għandu 

jikkomunika l-konklużjonijiet tiegħu liċ-chairman tal-Bord tal-Eżaminaturi, li għandu 

jsejjaħ laqgħa tal-Bord tal-Eżaminaturi, inkluż l-eżaminatur li għamel ir-reviżjoni, biex 

jiddiskutu l-karta.  Il-Bord tal-Eżaminaturi għandu jsegwi mutatis mutandis il-proċeduri 

msemmija fir-regolamenti 24 u 25.  Jekk ir-rakkomandazzjoni tal-eżaminatur tkun biex 

jirrivedu l-marki ’l isfel, il-Bord tal-Eżaminaturi għandu jaċċetta r-rakkomandazzjoni 

biss jekk tirriżulta f’bidla fil-grad.  Grad li juri li student għadda ma għandux jitniżżel 

għal grad li juri li student ma għaddiex; jekk jinstab li xi marki żejda ngħataw bi żball 

f’riżultat li bih l-istudent ikun għadda, dawn il-marki għandhom jitneħħew iżda l-marka 

perċentawali finali ma għandhiex tkun anqas minn 45%.” 




